ՏԵՂԵԿԱՆՔ
<<ՎԵՈԼԻԱ ՋՈՒՐ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԽՄԵԼՈՒ ՋՐԻ ՄԱՏԱԿԱՐԱՐՄԱՆ ԵՎ ՋՐԱՀԵՌԱՑՄԱՆ (ԿԵՂՏԱՋՐԵՐԻ ՄԱՔՐՄԱՆ) ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ՍԱԿԱԳՆԵՐԻ ՄԵՂՄԱՑՄԱՆ ՄԻՋՈՑԱՌՄԱՆ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը` <<Վեոլիա ջուր>> ՓԲԸ-ի կողմից խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման սակագների մեղմացման մասին>> ՀՀ կառավարության որոշման նախագծի ընդունումը պայմանավորված է Հայաստանի Հանրապետության վարչապետի համապատասխան հանձնարարականով:
Ընթացիկ իրավիճակը և խնդիրները`  ներկայումս <<Վեոլիա ջուր>> ՓԲԸ-ն դիմել է ՀՀ հանրային ծառայությունները կարգավորող հանձնաժողովին՝ խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման սակագները վերանայելու հայտով, որում առաջարկվել է. 
1) բաժանորդներին խմելու ջրի մատակարարման ծառայության մատուցման յուրաքնաչյուր խորանարդ մետր մատակարարված խմելու ջրի դիմաց սակագինը սահմանել 162.702 դրամ (ներառյալ ավելացված արժեքի հարկը), 

2) բաժանորդներին ջրահեռացման (կեղտաջրերի մաքրման) ծառայության մատուցման յուրաքանչյուր խորանարդ մետր հեռացված ջրի դիմաց սակագինը սահմանել 28.712 դրամ (ներառյալ ավելացված արժեքի հարկը):

Տվյալ բնագավառում իրականացվող քաղաքականությունը՝ սակագների բարձրացումը բաժանորդների համար կառաջացնի լրացուցիչ ֆինանսական բեռ, հետևաբար,  2018 թվականի հունվարի 1-ից մինչև դեկտեմբերի 31-ը ներառյալ ընկած ժամանակահատվածի համար օգտագործվող ու պահպանվող ջրային համակարգերի և այլ գույքի վարձակալության պայմանագրի շրջանակում <<Վեոլիա ջուր>> փակ բաժնետիրական ընկերության կողմից վճարվող վարձակալության վճարի հաշվին <<Վեոլիա ջուր>> ՓԲԸ կողմից մատուցվող խմելու ջրի մատակարարման և ջրահեռացման (կեղտաջրերի մաքրման) մանրածախ ծառայությունների բաժանորդների օգտին Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից <<Վեոլիա ջուր>> փակ բաժնետիրական ընկերությանը կտրամադրվի սուբսիդիա: Անհրաժեշտ է ի նկատի ունենալ նաև այն, որ 2018 թվականի դեկտեմբեր ամսվա նախատեսված փոխհատուցման համար ճշգրտված գումարներն անհրաժեշտ է ներառել 2019 թվականի ՀՀ պետական բյուջեի նախագծում:
Կարգավորման նպատակը և բնույթը` նախագծի նպատակը հայտով ներկայացված  բաժանորդներին խմելու ջրի մատակարարման ծառայության մատուցման յուրաքանաչյուր խորանարդ մետր մատակարարված խմելու ջրի դիմաց 162.702 դրամ (ներառյալ ավելացված արժեքի հարկը) սակագնից 9.702 դրամը (ներառյալ ավելացված արժեքի հարկը) և ջրահեռացման (կեղտաջրերի մաքրման) ծառայության մատուցման յուրաքանչյուր խորանարդ մետր հեռացված ջրի դիմաց 28.712 դրամ (ներառյալ ավելացված արժեքի հարկը) սակագնից 1.712 դրամը (ներառյալ ավելացված արժեքի հարկը) սուբսիդավորելն է:

2. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից: 
3. Ակնկալվող արդյունքը` Հայաստանի Հանրապետությունում բաժանորդներին խմելու ջրի մատակարարման և ջրահեռացման (կեղտաջրերի մաքրման) ծառայություններ ստացող բաժանորդների կողմից կատարվող վարձավճարների չավելացում:
ՀՀ ԷԵԲՊՆ ջրային տնտեսության պետական կոմիտե 
